
 Dem hochwirdigſten in Gott 

Vatter vnd herren/ herrn Herman Ertʒbiſchofen ʒů 

Coͤlln/ des Heyligen Roͤmiſchen Reichs in Welſchen landen/ 

oder durch Jtaliam Ertʒcantʒler vnd Churfürſten/ 

Hertʒogen in Weſtphalen vnd Engern/ vnd 

Adminiſtrator ʒů Paderborn/ meinem 

gnaͤdigſten Herren. 

Gnad vnd frid von Gott dem vatter vnd dem Herren 

Jeſu Chriſto/ ſampt volkommener benedeiung des Euan⸗ 

gelij/ mit beharlichkeyt biß ans end/ durch den 

Hertʒogen des glaubens/ vnd den 

vollender Jeſum. 

ES iſt ʒwar als eyn greüwliche vnd verderb 

liche ſchmach vnd verachtung vnſers Gottes vnd 

Heylands/ vnſers eynigen oberſten Koͤnigs/ Prie 

ſter vnd Ertʒhirtens/ biſchoffs vnd meyſters Jeſu 

Chriſti/ daß ſie keyn mēſch gnůg groß vn̄ abſcheüw 

lich machen kan: ſo man von warer Chriſtlicher re⸗ 

formation vnd beſſerung der Religion vnd Kir⸗ 

chen/ reden vnd handlen ſoll/ nach eyniger andern 

kirchen tradition/ leer vn̄ ordnung fragē/ ehe man 

das alles auff das allerfleiſſigeſt erſůchet/ angeſehen/ erwegen/ angenom 

men/ vnd ins werck gerichtet hat/ das vns der ſelbig vnſer oberſter Prie⸗ 

ſter vnd leerer durch ſich ſelbs vnd ſeine lieben Apoſtel in den vier heyligen 

Euangelien/ Geſchichten vnd Epiſtlen der Apoſtlen/ ſo clar vnd über⸗ 

reichlich verordnet/ befolhen/ vn̄ auch wol ʒůuerſtohn hat gegeben. Dan̄ 

wir ja alle bekennen/ daß diſe buͤcher Canonici ſind/ vnd daß in denen vns 

nichts iſt fürgeben/ dann das lauter wort/ ware vnd reyne leer Gottes/ 

vnd vnſers eynigen Heylands Jeſu Chriſti. 

    Welcher chriſt koͤn̄te dann auch gedencken/ daß ſo vns der heylig geyſt 

hat diſe gnad woͤllen thůn/ die leer/ vnd die ware vn̄ eynige religion Chri⸗ 

ſti/ auch in geſchrifftē vns ʒůuerlaſſen/ daß er vns in den ſelbigen geſchriff 

ten nit ſollte die notwendigſten ſtück ʒů allem Goͤttlichem leben/ auff das 

aller vollkommenſt vnd liechteſt haben dargegeben? Dann welcher wei⸗ 

ſer vnd getreüwer vatter/ der ſeinen lieben kinderen ſeine vaͤtterliche leer 

vnd befelch/ über ſein mündtlich vnderricht vnd vermanen/ auch in ge⸗ 

ſchrifft wollte verlaſſen/ koͤn̄te das an jm ſelbs haben/ daß er in ſoͤlcher ge⸗ 

ſchrifft nit ſollte die fürnaͤmſten vnd notwendigſten ſtück ſeiner vnderwei 

ſung vnd befelch begreiffen: vnd das auch ſo clar vnd gaͤntʒlich/ daß ſeine 

kinder vn̄ nachkom̄en/ alle (die anders gewillet weren ſoͤlchē jres vatters 

leeren volg ʒůthůn) dieſelben jres vatters leere vnd befelch in ſoͤlcher ge⸗ 

ſchrifft eygentlich vnd wol verſtohn moͤchten/ on eynige weitere declara⸗ 

tion/ oder ʒůgethone ordnung anderer leüthen/ die dem vatter erſt nach⸗ 

kommen? Alſo iſt auch keyn weiſer/ getreüwer leerer oder geſatʒgeber/ der 

eyn kunſt oder geſatʒ in geſchrifft verfaſſet dargeben woͤlle/ der nicht die 

haupt vnd notwendigſten ſtück derſelbigen künſt oder des geſatʒes in ſoͤl⸗ 

ches ſeiner ſchrifften alſo reich vnd volkom̄enlich vergreiffe vnd dargebe/ 

daß demnach alle die ſunſt willen haben/ vnd fleiß woͤllen ankeren/ ſoͤlche 

kunſt ʒůlernen/ odꝰ geſatʒ erkennen vnd halten/ dieſelbige kunſt vnd geſatʒ 

                                                                                                          +      ij            auß 

                                                      Vorred. 

auß ſoͤlcher geſchrifft wol erkennen vnd lernen moͤgen/ on weiter erclaͤren 

vnd herʒůgethon leeren. 

    Wol iſt war/ die erſten kinder/ die jres vatters mündtliche leer mit ſei⸗ 

ner geſchrifft ſelbs vernommen/ kennen jres vatters leer vnd befelch: wie 

auch die jenigen/ ſo den der eyn kunſt ʒům erſten geleeret/ oder eyn geſatʒ 

den verſtand vn̄ meynung der geſaͤtʒen erſtlich gegebē/ ſelber gehoͤret/ eyn 

jede kunſt oder geſatʒ/ auß der geſchrifft die eyn ſoͤlcher verlaſſen/ in vilen 

dingen beſſer vnd voͤlliger vernem̄en/ dann die/ ſo eyn ſoͤlchen leerer odꝰ ge 

ſatʒgeber nit ſelber gehoͤrt haben. Wie aber dem/ ſo bleibet doch das gewiß 

vnd war/ iſts eyn weiſer/ getreüwer vatter/ leerer oder geſatʒgeber/ der ſei 

nen befelch/ leer oder ordnung den ſeinen in geſchrifften wil hinder jm laſ⸗ 

ſen/ dieſelbigen ſeine befelch/ leer vnd ordnung auß ſoͤlcher ſeiner geſchrifft 

alle ʒeit ʒůerkennen/ vnd ʒůlernen: ſo würdt er auch dieſelbige ſeine ge⸗ 

ſchrifft dermaßen ſtellen/ vnd in deren was das noͤtigſt vnd beſte iſt/ ſo voͤl 

lig vnd leicht dargeben/ daß die nachkommenen/ ſo ſie alleyn woͤllen/ vnd 

auch etwas fleiß ankeren/ auß ſoͤlcher geſchrifft wol erkennen vnd lernen 

moͤgen/ was ſoͤlches vatters/ leerers vnd geſatʒgebers will/ meynung vnd 

leer geweſen iſt/ auch on eynigen weitern bericht/ vnd ʒůgethone leere. 

    So dan̄ vnſer Gott vnd Herr der iſt/ der allen menſchen allen rechten 

verſtand vnd weißheyt verleihet/ vnd mag keyn groͤſſere treüw vnd liebe 

ſein/ dann die er gegen vns hat/ der ſein ſeel für vns in tod geben hat: wer 

ſollte dann nit (der anders diß eyn wenig ʒůhertʒen fuͤrt vn̄ betrachtet) vō 

gantʒem hertʒen erſchrecken/ ab der greuwlichſten ſchmach diſes vnſers al 

leyn weiſen vnd recht getreüwen leerers vnd meyſters JeſuChriſti/ welche 

im alle die beweiſen/ die nit bekennen/ dʒ auch er vnſer aller getrauweſter 

meyſter vnd Heyland/ vns in ſeinen heyligen geſchrifften alles das vns ʒů 

vnſerm heyl ʒůwiſſen/ nutʒ vnd dienſtlich iſt/ alſo richtig/ clar vn̄ reichlich 

dargegeben habe/ daß wir daſſelbig auch alleyn auß diſen ſeinen geſchriff⸗ 

ten/ on alle weitere leer vn̄ vnderrichtūg der nachkom̄enen/ wol verſtohn 

vn̄ erlernen moͤgen/ ſo wir alleyn in der warheyt woͤllen/ vnd vm̄ den eyni 

gen gewiſſen außleger diſer geſchrifft/ den heyligen geyſt/ treüwlich bittē. 

    Soͤlchs bekennen nun je die nit/ ſo man von Reformation der Kirchen 

vnd Chriſtlichs lebens fraget/ vnd handlen ſoll/ nit woͤllen daß die leer vn 

ſers heyls vor allem auß den Euangelien vnd anderen Apoſtoliſchen vnd 

Prophetiſchen geſchrifften/ mit ernſtlichem betten vmb die erclaͤrung des 

heyligen geyſts/ geſůchet vnd vernommen werde/ ehe man ſich in eynigen 

menſchlichen leeren vnd erhaltungen etwas erſehe: ſoͤlche geben vnſerm ey 

nigen him̄liſchen meyſter der ewigen weißheyt des vatters vnſerm Herrn 

Jeſu Chriſto ſouil ehr nit/ als doch jede from̄e kinder jrem vatter/ vnd jede 

rechtgeſchaffene jünger jrem meyſter geben. Dann welche kinder/ die jres 

Ariſtotelici 
befragē Ari 
ſtotelē/ Chri 
ſten fragend 
nach Chriſti 
wort. 

vatters befelch auch in geſchrifften von jm empfahen: ſollten nit die ſelbi⸗ 

gen geſchrifften/ wa ſich von jres vatters befelchen etwas mißuerſtands 

vnder jnen ʒůtruͤge/ vor allem beſehen vnd erwaͤgen woͤllē/ eh ſie jemands 

anders daruon ʒůfragen oder ʒůhoͤren gedaͤchten? 

    Welche Ariſtotelici philoſophi/ wa ſie ſich der meynung Ariſtotelis jr⸗ 

gend jn in vngleichem verſtand befunden/ ſollten nit auch ʒům erſtē ſein/ 

des Ariſtotelis geſchrifften ſelbs beſehen/ vor allen cōmentarien/ auch der 

aͤltiſten/ ſo über Ariſtotelem geſchriben haben? Welche Artʒet wurden in 

ʒweytraͤchtigen diſputationen von der artʒnei nit auch ehe die geſchrifften 

Hippocratis/ Dioſcoridis vn̄ Galeni erſuͦchen/ dan̄ eyniger/ die hernach 

von der artʒnei/ oder über die buͤcher Hippocratis vnd Galeni geſchriben 

haben? Welche rechtgelertē ſehen auch nit vor allē was die wort des gſatʒs 

ſelbs vermoͤgen?                                                                                           Darumb 

    Darumb ja eyn allergreüwlichſte ſchmach der ewigē/ Goͤttlichen weiß⸗ 

heyt vnd liebe gegen vns das ſein muͤß/ in fragen vnd handlungen vō der 

Religion/ nit vor allem die heylig geſchrifft/ vnd fürnaͤmlich die alſo liech⸗ 

ten Euangelien vnd geſchrifften der Apoſtlen erſuͦchen vnd erforſchen: vn̄ 

auch was man darin̄ eygentlich/ vnd on eynige ferrnere diſputation ʒůer⸗ 

lernen hat/ on eyniges weiter bedencken/ wider annemmen/ vnd ins werck 

richten vnd bringen. 

     Dan̄ wir ja gantʒ liecht vnd überreichlich in den Euangelien vnd Apo⸗ 

ſtoliſchen geſchrifften fürgeſchriben vnd dargeben haben/ was leüth man 

ʒům kirchendienſt waͤlen/ wie vn̄ was ſie leeren vn̄ ſchaffen ſoͤllen: Wie ſie 

die heyligen Sacrament/ Tauff/ Abentmal vn̄ haͤnd aufflegen/ mit allen 

kirchenuͤbungen verrichten/ wie ſie die artʒnei der bůß gegen den ſündigen 

heylſamlich gebrauchen ſollē. Warum̄ ſolten wir dan̄ nit ʒům erſtē in dem 

allem wider annem̄en vnd ins werck richten/ das ſo eyn jeder Chriſt in den 

exempeln vnd leeren vnſers lieben herrn Jeſu Chriſti/ vnd ſeiner Apoſtel/ 

hieuon ſo clar vn̄ eygentlich ſihet vnd erkennet/ des Herren gebott vnd be 

felch ſein/ dʒ daran bei niemand eyniger ʒweifel befunden würdt/ da man 

die helle ſonne hat der leeren vnd thaten vnſers lieben herren Jeſu Chriſti/ 

ſoͤlle man erſt fragen nach eynem duncklen liecht menſchlichs wiſſens? 

    Wol iſt war/ vil ort diſer heyligē gſchrifft moͤchten wir beſſer verſtohn/ 

ſo wir den Herren/ wie die lieben Apoſtel/ ſelbs gehoͤrt/ oder aber der Apo⸗ 

ſtel verſtand vnd praxim in dem eygentlich beſchribē hetten. Diſe ort aber 

der heyligen gſchrifften/ ſind vns entweders ʒůwiſſen nit von noͤten/ oder 

der heylig geyſt wurde vns ſie auch gewißlich ʒů warer beſſerung gleich ʒů 

verſtohn gebē: wa wir das alles/ das er vns in diſen ſeinen gſchrifftē ſchoͤn 

clar vn̄ gewißlich ʒůuerſtohn gebē hat/ von gantʒem hertʒen annem̄en/ vn̄ 

ins werck richten vn̄ bringen. Vnd dieweil dem alſo/ ſo hat der Herr vns 

auch weiteren gewiſſen vnderricht von der Religion nit woͤllen geben. 

    Dann ob er vns wol in den buͤchern der lieben vaͤttern vil herrlicher er⸗ 

claͤrung vnd ʒeügnuß/ deß er vns in ſeinen heyligen Euangelien vn̄ Apo⸗ 

ſtoliſchen geſchrifften verlaſſen/ gegeben: ſo ſind doch dieſelbigē erclaͤrun⸗ 

gen vnd ʒeügnuſſen alle mit ſo vil menſchliches vngewiſſes wohns vermi⸗ 

ſchet/ daß die lieben Vaͤtter ſelbs ʒeügen/ daß man jnen weiters nit glau⸗ 

ben ſoͤlle geben (wie ſie auch ſelbs eynander nit weiters glauben geben ha⸗ 

ben) dann ſouil eyn jeder ſeine leeren vnd fürgeben mit der Goͤttlichen ge⸗ 

ſchrifft/ oder claren vnd vnwiderſprechlichen vrſachen erweiſe. Derhalben 

wie alle liebe Vaͤtter mit jren exempeln vnd leere beʒeügen/ můß alle leer 

vnd wares vrtheyl von den Religionſachen/ auff der eynigen/ Goͤttlichen 

geſchrifft beſtohn vnd beruͦhen. Dahaͤr auch kommet/ daß auch die al⸗ 

lergelertiſten Vaͤtter in gar vilen orten nicht alleyn nit alle miteynander 

 
 
 
 
 
 
 
 
 
Was man 
in Euange⸗ 
liſcher vn̄ A⸗ 
poſtoliſcher 

Vaͤtter ſtim⸗ 
men offt nit 
miteināder/ 
oft mit jnen 
ſelbs nit. 



ORDA16 D1856 Vorrede: +2r–*4r 
 

 

ſtimmen/ ſonder offt auch nit alle ʒeit mit jnē ſelbs. Dahaͤr der heylig Au⸗ 

guſtinus/ der warlich mit den allergelertiſten vn̄ Gottſeligſten geweſen/ 

ʒwey gantʒe buͤcher verlaſſen/ darinn er ſeine vorige geſchrifften vn̄ leeren 

verbeſſert hat. 

    Die widerwertigen Chriſtlicher Reformation ſchreiben vnd ſagen vil 

von den Apoſtoliſchen traditionen/ leeren vnd ordnungen/ welche die A⸗ 

poſtel den Kirchen/ als ſondere geſchrifften verlaſſen ſollen haben. Wel⸗ 

cher aber von allen bewerten heyligen Vaͤttern berhuͤmet ſich diſer Tradi 

tionen gewißlich/ weiters dann ſouil belanget die vergwiſſung von den 

war Apoſtoliſchen vnd Prophetiſchen geſchrifften/ die man Canonē nen 

net Sanctorum Librorum. Vnd dann von dem gemeynen verſtand der 

hauptarticul vnſers Chriſtlichen glaubens/ wie der im gemeynen Sym⸗ 

                                                                                                           + iij  bolo 

Merck/ vn⸗ 
ſer glaub 
gründet ſich 
nit auff tra⸗ 
ditionen. 

 
Jgnatius 
hat die tradi 
tionē beſchri 
ben/ vn̄ den 
kirchen gelaſ 
                ſen. 
        Euſebius 
hat das buͦch 
Jgnatij de 
traditionib. 
nit geſehen. 

 
 
 
 
 
 
Papias Jo⸗ 
han̄is Euan 
geliſte jün⸗ 
            ger. 

 
 
 
 
 
 
 
 
 
 

                                                         Vorred. 

bolo Apoſtolorum verfaßt iſt: wiewol von etlichen buͤchern/ die wir gern 

als Apoſtoliſch halten/ als von der epiſtel ʒů den Hebreern/ die ander Epi 

ſtel Petri/ die ander vn̄ dritte Johannis vnd Jacobi/ vnd Jude. Jtē Apo 

calypſis bei den aͤltiſten kirchen/ noch nit eyn gantʒ gewiſſe erkantnuß vn̄ 

haltung gweſen iſt: wie das vnſer Euſebius im dritten buch meldet. 

    Wahaͤr hat man nun diſe buͤcher haͤrnach in die Kirch alſo hoch auffge 

nommen? Warlich nit von eyniger Tradition/ dann man ſie nit gehaͤbt: 

ſonder daß man ſie mit den andern gewiß Apoſtoliſchen geſchrifften hat 

gleichhellig befunden. 

    Alſo haben auch die lieben Vaͤtter den Apoſtoliſchen verſtand vnſers 

glaubens nit endtlich auff die Traditionen/ ſonder auff die claren gſchriff 

ten der Propheten vnd Apoſtlen gegrundueſtet/ wie man das bei den hey 

ligen Vaͤttern/ Jreneo/ Tertulliano/ den aller aͤltiſten/ deren geſchrifften 

wir haben/ ʒůſehen hat. 

    Vnſer Enſebius [sic] meldet im anʒognen bůch/ Cap. xxxvj. wie der heylig 

Jgnatius/ der den Antiocheniſchen kirchen/ der ander nach S. Peter/ 

vorgeweſen ſoll ſein/ von jm ſelbs geſchriben/ daß er die Apoſtoliſchen Tra 

ditionen on geſchrifft übergebene leeren/ habe den kirchen jre ſicherheyt/ 

damit den nachkommenen nichts vngewiſſes were/ in geſchrifft verfaſſer 

gelaſſen. Wiewol aber vnſer Euſebius diß geſchriben hat im jar CCC. vn̄ 

xv. ſo eyn nit lange ʒeit/ nach dem tod Jgnatij marterers/ der gelebt im 

hundert vn̄ eylfften jar/ noch hat er diß bůch Jgnatij nit geſehen. Etliche 

Epiſtel die er geſchriben/ vermeldet Euſebius. Wa ſind aber auch dieſelbi 

gen hinkom̄en? Dann das gedicht das der gůt Stapulenſis hat außgohn 

laſſen/ hat wol etwas kindiſch ʒůrhuͤmen/ auff die meldung Euſebij. Das 

ander aber iſt dermaßen ʒůſamē geraſplet ding/ daß es den nam̄en Jgna 

tij bei keynem alten hat ertragen moͤgen/ vnd noch bei keynem verſtaͤndi⸗ 

gen Chriſten tragen mag. 

    Vnſer Euſebius gedenckt auch des Papie/ eyns jüngern S. Johannis 

Euangeliſten/ der fünff buͤcher ſoll geſchriben/ vnd jnen den Titel geben 

haben/ Erclaͤrung der worten des Herren. Er aber/ der Euſebius/ hat 

ſchon ʒů ſeiner ʒeit mehr daruon nit gehabt/ dann er im Jreneo beʒeüget/ 

gefunden. 

    So meldet derſelbig Jreneus/ welcher geſchriben hat anno Clvvv. vn̄ 

darumb der aͤltiſt ſcribent iſt/ den wir in der Kirchen haben/ wie er fleiſ⸗ 

ſig nach den naͤchſten nachkom̄enen der Apoſtel gefraget habe/ was An⸗ 

dreas/ was Philippus oder Thomas/ was Jacobus/ was Johannes oder 

Mattheus/ oder eyn anderer auß den jüngeren des Herren/ oder was Ari 

ſtion/ oder Johannes Presbyter geſagt hetten. 

    Es hat aber auch diſer lieber Jreneus vns diſe reden in keyn beſunder 

Wūder daß 
die Bibliſchē 
geſchrifften 
erhalten. 

bůch auffgeſchriben: was er auch wider die ketʒereien dargethon/ hat er al 

les mit der heyligen geſchrifft erwiſen. Meldet wol auch der Traditionen/ 

aber wie geſagt/ alleyn ſouil belangt das gewiſſe vrtheyl/ vnd anʒal der 

Goͤttlichen buͤchern/ vn̄ den gemeynen Apoſtoliſchen verſtand der haupt 

articul vnſers Chriſtlichen glaubens. Doch ſetʒet er die endtlich bewerung 

auff die geſchrifft: des beſehe man ſein drittes bůch/ ſo er wider die ketʒerei 

geſchriben hat/ von anfang in den fünff erſten Capittlen. 

    So nun vnſer lieber herr Jeſus je wil/ daß ſeiner lieben gemeynden vn̄ 

geſponßen nichts abgange/ an allem dem das jr ʒů gewiſſer leer des glau⸗ 

bens in eynigen weg dienen moͤg/ vnd hat derhalbē jr aber mit ſo großem 

wunder alleyn die Bibliſchen geſchrifften erhalten/ vnd dan̄ auch wol vi⸗ 

ler Vaͤtter (aber deren/ die alles durch die heyligen geſchrifften beweren/ 

                                                                                                                            vnd 

vnd on deren bewerung nichts gelten woͤllen laſſen/ es ſeien die als geleert 

vnd heylig geweſen/ als ſie haben ſein moͤgen) warumb hat er dann ſeiner 

geliebſten gemahel nit auch erhalten die buͤcher Jgnatij/ Papie/ oder an⸗ 

derer/ darin̄ man hette der Apoſtel Traditionē fein beieynander gehaͤbt/ 

vnd moͤchte ſich darauß aller ſpaͤnen deſto baß entſcheyden? 

    Das were ja eyn ſchwere laͤſterung Chriſti/ ſagen daß er ſein Kirchē an 

etwas nütʒlichem hette verlaſſen/ ſo er doch ſein blůt für ſie vergoſſen/ vnd 

jr nit alleyn die ſichtbare welt/ ſonder auch die Engel ʒů dienern/ vn̄ alles 

ergeben hat/ j. Cor. iij. Epheſ. j. iij. Daß auch der Herr ʒů ſeinen Apoſtlen 

ſagt/ Johannis am xx. Cap. hat er ſeiner gantʒen gemeynd verſprochen/ 

vn̄ leyſtets jr biß ʒů end der welt alle tag: darumb er jr auch verheyſſen al⸗ 

le tag biß ʒů end der welt bei jr ʒůſein. Euch aber (ſagt er) hab ich freünde 

geheyſſen: dan̄ alles was ich von meinem vatter gehoͤrt/ hab ich euch kund 

gethon. Kundt gethon/ ſpricht er/ nit alleyn geſagt/ oder fürgeben. Da⸗ 

rumb würdt das bei allen waren Chriſten/ wie es auch bei allen bewerten 

Vaͤttern geſtanden iſt/ ſonder allen ʒweifel geſchloſſen werden/ Daß vns 

alle Chriſtliche leere/ alle ware/ Apoſtoliſche Traditionen in den Prophe⸗ 

tiſchen vnd Apoſtoliſchen geſchrifften überflüſſig dargegeben ſind. Alſo 

wa wir vns ʒů diſer geſchrifft recht keren/ vnd haben ſie mit warer Goets⸗ 

forcht vnd ernſtlichem bitten vmb den heyligen geyſt/ den eynigen waren 

außleger diſer geſchrifften/ leſen/ erwaͤgen/ in der gemeynde des Herren/ 

vnd ſunſt gern hoͤren/ von allen denen die vns der Herr darʒů berůffen vn̄ 

begabet/ fürgeben hat. Vnd dann auch ſouil wir darin̄ allemal wol ver⸗ 

ſtohn/ hertʒlich annemmen/ vnd ins werck richten/ bei vns vnd andern/ ſo 

vil jedes berůff erfordert/ daß vns an eyniger heylſamen vnd nütʒlichen 

leer der Gottſeligkeyt überall nichts manglen oder abgohn moͤge: wann 

gleich eyn eyniger bůchſtab von der Religion nit mehr auff erdtrich were: 

vn̄ daß vns auch mehr befürderung ʒůr gottſeligkeyt nit bringen wurde/ 

wann wir gleich alle vermeldten vndergangene/ vn̄ auch vil mehr gſchriff 

ten der alten hetten/ vnd auch deren/ welche die Apoſtel ſelbs gehoͤrt/ vnd 

jren brauch geſehen haben. 

    Derhalben werden alle ware Chriſten/ wan̄ von Chriſtlicher Reforma⸗ 

tion ʒůhandlen iſt/ vor allen aller heyligē Vaͤtter geſchrifften/ die ſeien be 

rhuͤmt von leere vnd heyligkeyt als hoch ſie immer moͤgen/ die Goͤttlichen 

buͤcher/ die ſo liechten Euangelien/ Geſchichten vn̄ Epiſtel der Apoſtlen/ 

auffs allerfleiſſigeſt beſehen: vnd weß ſie vns darin̄ fürgeſchriben/ befin⸗ 

den/ mit gantʒem hertʒen annem̄en/ vnd ins werck richten. Vnd demnach 

erſt beſehen/ aber alleyn bei den heyligen bewerten Vaͤttern/ vnd bei den 

aͤltiſten ʒům fürnaͤmſten (dann das erſt war/ das haͤrnaher kom̄en falſch 

iſt/ wie der Tertullianus anʒeyget) wie die alten kirchen die leer vnd ord⸗ 

 
 
 
 
 
 
 
 
 
 
 
 
Johann. xv 
Jch hab 
euch noch vil 
ʒuͦſagen. 

hab. 

mation auff 

ſeben. 

nung des Herren verſtanden vnd gehalten haben. Vnd das demnach mit 

dermaßen/ daß wir alles/ auch der aller aͤltiſten/ verſtand vnd haltung in 

der Religion/ gegen dem alleyn gantʒ gewiſſen wort Gottes vns in ſeiner 

vorgeſchrifft vorgegeben halten/ vnd dadurch richten vn̄ beweren: wir ſoͤl 

len ja die herrlichen gaben Gottes vns durch die lieben Vaͤtter verlaſſen/ 

vnd durch ſo wunderbare gnad Gottes/ biß auff vns erhalten/ nit verach 

ten. aber ſie doch auch in jrem grad/ vnd als dienſt Gottſeliger menſchen/ 

die immer mangelhafftig bleiben/ in jrem grad/ vnd nicht dem ewigen ge 

wiſſen Gottes wort gleich halten. 

    Weil auch gewiß/ daß die lieben Apoſtel alle leer Chriſtlicher Religion/ 

wie auch Tertullianus ʒeüget/ den kirchē mit jrem blůt ʒům volkom̄eſten 

außgoſſen habē: můß man ja auch wol daruff ſehē/ wʒ warlich catholicū/ 

                                                                                                       + iiij  Allgemeyn 

Apoſtel habē 
die leer mitt 
jremd bluͦt vß 
goſſen. 
Was Catho⸗ 
licum in der 
Kirchen iſt. 

 
 
Wʒ Chriſtus 
die jünger 
geleert. 
 

Wie die Apo 
ſtel geleert. 

 
 
 
 
 
 
Verſtand der 
geſchrifft im 
anfang der 
Kirchen. 

 
 
 
 
 
 
 
 

Anklagung 
der widꝰwer⸗ 
tigen Chriſt⸗ 
licher Refor⸗ 
mation. 
 
 
 
 
 
 
 
 
 

                                                    Vorred. 

Allgemeyn iſt in der Kirchen Chriſti/ das iſt wie es Vincentius Lirinēſis 

wol beſchreibet/ daß von den Chriſten allen/ allwegen vnd allenthalb/ als 

Chriſtlich vnd recht/ erkennet vnd gehalten iſt worden. Dann mir vnſer 

Herr Johannis xv. vnd Paulus Act. xv. ſelbs ʒeügen (darauff auch Jre⸗ 

neus vnd Tertullianus die Preſcription wider alle ketʒereien vnd falſche 

leeren recht grundtueſten) alſo ʒweiflet daran keyn rechter Chriſt/ daß vn 

ſer herr Jeſus Chriſtus die gantʒ vollkommen leer des heyls ſeinē jüngern 

vnd Apoſtlen gaͤntʒlich vnd ʒům eüſſerſten (dermaßen/ die diſem leben ge⸗ 

bürt) erclaͤret/ hat ʒůerkennen geben/ vnd alle voͤlcker der welt ʒůleeren be 

folhen. Vnd daß auch dieſelbigen jünger vnd Apoſtel des Herren diſe leer 

ʒům allertreüwlichſten vnd allervolkommeſten den Kirchē/ die ſie jm ver 

ſamlet/ mit jrem blůt außgegoſſen habē/ vnd gar nicht ſo ſtückelecht oder 

tunckel/ daß ſie der nachkommenden ʒůſatʒ vnd erclaͤrung bedoͤrfft haben. 

Daß naͤmlich der Sorbonen ʒů Pareiß/ oder dem ſtůl ʒů Rom vorbehal⸗ 

ten were/ mit jrem verclaͤren/ definieren vnd beſſeren/ neüwe articul vnd 

ordnung der Religion ʒůmachen/ wie ſie ſich mit Widerchriſtlichem frefel 

vnderſtanden. 

    Nun aber/ demnach ſeer troͤſtlich/ vnd beſſerlich iſt/ erkennen vnd ſe⸗ 

hen/ wie der heylig geyſt Chriſti bei den lieben alten Chriſten vnd marte⸗ 

rern vnd ʒů allen ʒeiten von anfang der Kirchen/ eben den verſtand der 

geſchrifft/ vnd haltung der Religion geleert vnd erhalten hat. Dann der 

liebe Gott auch vns ʒů diſen letſten ʒeiten mitgetheylt/ vnd dann auch bei 

vilen gůthertʒigen/ vn̄ aber noch ſchwachglaͤubigen Chriſten ſie ʒům Her⸗ 

ren gaͤntʒlich ʒůbringen hoch dienſtlich iſt/ jnen clar darthůn/ daß die wi⸗ 

derwertigen Chriſtlicher Reformation vns/ die ſoͤlche Reformation gern 

befürdern wollten/ in dem faͤlſchlich anklagen/ daß ſie von vns außgebē/ 

wie wir die alten/ waren/ Chriſtlichen leeren/ vnd haltung der Kirchen 

aͤnderen/ vnd neüwe jrrthumb vnd vnordnung einfuͤren. So doch ſie in al 

lerley greüwlichen/ neüwen jrrſalen/ vnd verkerung der Religion/ wider 

allen glauben vnd handlung der alten Kirchen gantʒ verſuncken ſind: wel 

ches eyn jeder frommer Chriſt eygentlich hat ʒůerkennen/ der etwas in der 

alten heyligen vaͤtter geſchrifften geleſen hat. Der Herr woͤlle ja ſeine lie⸗ 

ben gemeynden/ durch alle werck vnd gaben ſeiner gnaden/ die er jr gibt 

vnd verlaßt/ ʒůr gottſeligkeyt beſſeren vnd erbauwen. Darumb můß ja 

nit eyn gering from̄en der Kirchen bringen/ leſen vn̄ erkennen was glaub 

vnd gottſeligkeyt er den alten verlihen. 

    Der vrſachē hab ich hieuor ins Teütſch vertolmetſchet/ vn̄ ʒům andern 

mal in truck geben die hiſtorien Euſebij Caͤſarienſis/ mit dem anhang der 

ʒweyen buͤcher Ruffini vn̄ Caſſiodori Senatoris/ die man nen̄et die Drei⸗ 

getheylte/ darumb daß ſie ʒůſamen getragen iſt/ auß den dreien Geſchicht 

Euſebius. 
Tripartita. 

 
 
 
 
Verfolgung 
der Chriſten. 

ſchreibern/ dem Theodoreto/ Socrate vnd Soʒomeno: in welchen hiſto⸗ 

rien Euſebius beſchriben hat das erſt erbauwen vnd volgendes erbreyten 

der gemeynden Chriſti/ von der geburt vnſers Herren biß auff das CCC 

vnd etlich jar. 

    Ruffinus vom Concilio Niceno/ biß an den abſcheyd Theodoſij des j. 

    Caſſiodorus von Conſtantino biß auff Theodoſium den ij. 

    Jn diſen allen dreien hiſtorien ſind auch beſchriben die fürnaͤmſten an⸗ 

ſechten der Kirchen/ beede durch eüſſere verfolgung der tyrannen/ vnd 

innerliche ʒerſtoͤrung der falſchen leeren/ vnd ander ʒwytracht vn̄ gebrech 

lichkeyt der Chriſten/ vnd auch dargegen die hülff des Herren/ ſeinen ge⸗ 

meynden bewiſen/ durch allerley verbeſſerung vnd Reformation/ damit 

des ſatans vnd Widerchriſts liſt vnd einfall abgetriben vnd gebrochē wor 

                                                                                                                         den 

den iſt. Jn dem auch die fürtrefflichſten ʒeügen vn̄ werckʒeüg des Herren 

vermeldet werden/ der lerer der aͤltern biſchofen/ vnd anderen kirchendie⸗ 

nern vnd gmeynen Chriſten. Jtem auch die Concilij in beſondern Prouin 

tʒen/ dan̄ von vilen Nationen verſamlet/ durch die der Herr ſeine Kirchē 

erſtlich erbauwen/ vnd wider vom jrrthum vnd abfall errettet/ gebeſſert 

vnd reformiert hat. Deßgleichen auch die Chriſtlichen Keyſer vnd andere 

gewaltigen ſo ʒům Reich Chriſti gedienet haben. 

    Alſo werden auch in diſen hiſtorien des Satan vn̄ Widerchriſts fürtref⸗ 

liche diener vnd werckʒeüg erʒaͤlet von Tyrannen. 

    Derhalben diſe hiſtorien/ wa man ſie mit Gottesfoͤrchtigem hertʒen le⸗ 

ſen vnd erwegen wollte/ mercklichen from̄en der kirchen Gotts bringē wer 

den/ naͤm̄lich ʒů diſen vnſern ʒům teyl ſeligen ʒeiten (weil vns der Herr ſein 

heylig/ ſelig machendes Euangeli ſo herrlich hat wider geſandt vnd auß⸗ 

gon laſſen/ vnd dadurch ʒů der ſo notwendigen vnd heylſamen reforma⸗ 

tion der kirchen alſo vaͤtterlich vn̄ gnaͤdiglich beruͤffet) ʒům theyl auch be⸗ 

truͤbten ʒeiten/ weil der Satan ſich wider diß werck vnſers heyls Chriſtli⸗ 

che reformation/ beede durch ſo grauſam verfolgung/ erſchroͤckliche ketʒe⸗ 

reien/ vnd andere ſchwere aͤrgernuſſen/ alſo trutʒlich ſetʒet. 

    Dann in diſen hiſtorien hat man klar ʒůſehen/ was nach ʒeitlichem ab⸗ 

gang der Apoſtel/ ʒůn ʒeiten der heyligen martyrer/ die rechte form vnd 

weſen der gemeynden Chriſti/ die eynige ware Religion Chriſti/ die geſun⸗ 

de leer/ der reyne glaube/ die rechtgeſchaffnen haußhaltung der Kirchen 

geweſen ſei. 

    Weil ſich dan̄ diß mit dem/ das vns der Herr in den Euangelien vn̄ Apo 

ſtoliſchen geſchrifften hat verlaſſen/ vergleichet/ ſo můß ja ſoͤlches leſen vn̄ 

erken̄en/ den ſtarcken im glauben Chriſti vnd handlung vmb Chriſtliche re 

formation der Kirchen/ nit geringē troſt vn̄ ergetʒung bringē/ den ſchwa 

chen ſtaͤrcke vnd beforderung ʒů diſem werck/ den widerwertigē ſcham̄ vn̄ 

eyn niderſchlagen jres gottloſen frefels. Dann man auß diſem leſen gantʒ 

klar vnd eygentlich erken̄et/ daß die Chriſtliche Reformation der Kirchē/ 

die der Herr bei vns erweckt/ keyne neüwerung iſt/ wie es die Widerchriſtē 

mit offenbarer vnwarheyt ſchelten: ſondern eyn widerbringung vnſer wa 

ren/ alten/ vnd eynigen religion/ vnd haußhaltens in der kirchen Chriſti/ 

ʒů der eynigen alten form vnd weis/ die vns der Herr durch ſich ſelbs vnd 

ſeine lieben Apoſtel fürgeſchriben/ vnd deren ſich die aͤlteſten vnd aller⸗ 

beſten Chriſten/ vn̄ theureſten martyrer/ ſo getreüwlich vnd ernſtlich ge⸗ 

halten/ vnd drob mit ſoͤlcher beſtaͤndigkeyt alſo vil erlitten/ vnd jr blůt ſo 

gantʒ getroͤſt vergoſſen haben. 

    Darneben hat man hierin auch das ʒůlernen/ wie des Satans vn̄ Wi⸗ 

derchriſts liſtige auffſetʒe vnd gewaltigen einfell/ wider die gmeyndē Got⸗ 

tes/ es ſeie durch die eüſſere verfolgung der Tyran̄en/ oder in̄erliche ʒerrüt 

tung vnd trennung der ketʒer vnd Schiſmaticen/ oder das hinfallen der 

fleyſchlichen menſchen/ vn̄ falſch berhuͤm̄ten Chriſten ʒůbegegnen/ vn̄ den 

ſig wider den Satan vnd Widerchriſt/ ʒůerlangen ſeie. 

    Die widerwertigen Chriſti/ vnd eüwerer Churfürſtlichen genaden/ im 

werck Chriſtlicher Reformation/ auff keyn ſchein der warheyt/ ſonder al⸗ 

leyn vertroͤſtet vff die macht des Widerchriſts/ doͤrffen eüwere Churfürſt⸗ 

liche gnad anklagen/ als ob ſie jm fürhaben Chriſtlicher Reformation wi⸗ 

der die alten Traditionen/ vnd ordnungen der Kirchen handlete/ weil ſie 

haͤrbrachte Kirchē mißbraͤüch aͤndern/ on jres Clery recht/ vn̄ des Bapſts 

oder Concilij ʒůgeben vnd brauch/ vnd brauche leüt darʒů/ ſo vom Bapſt 

vnd jnen verworffen ſind. 

    Wie vnuer ſcham̄t aber diß jr anklagen ſeie/ würt eyn jeder Chriſt leicht 

                                                                                                           erkennen/ 

Merck/ das 
Geyſtlich vō 

Daß alleyn 
die heylig ge 
ſchrifft in dē 
kirchen geuͤ 
bet. 
         Glaub. 
         Liebe. 
Sacrament 
nach der ein⸗ 
ſatʒung. 

 
 
 
 

Abgoͤttereiē 
an heyligen 
jrē gebeynē. 

 
 

Biſchoͤflich 
pflicht vnd 
ampt. 

 
 
 
Eyn red der 
Coͤllniſchen 
anklaͤger. 

                                                       Vorred. 

erken̄en/ der diſe Hiſtorien leſen wiu/ ſie ſelb vnd maͤniglich ſehen laͤngeſt 

vnd greiffen/ wie dem armen volck Chriſti ʒům hoͤchſten von noͤten iſt/ das 

wie Eüwer Churfürſtlich gnad Chriſtlich fürhat/ dʒ Geyſtlich in den Kir 

chen/ von dem weltlichen entlediget vnd befreiet/ vn̄ alſo wider ins werck 

gerichtet werde/ damit die gemeynden Chriſti Eüwerer Churfürſtlichen 

gnaden befolhen/ moͤchten wider mit ſoͤlchen Dieneren/ die dē Geyſtlichē/ 

der waren ſeelſorg/ gaͤntʒlich vnd treüwlich oblegen/ verſehen vnd bedie⸗ 

net/ vnd der ſo gar aͤrgerlichen vnd verderblichen muͤtlingen vnd woͤlffen 

(die die Pfaffen von wegen jres ʒeitlichen prachts vn̄ můtwillen/ ſo jaͤmer⸗ 

lich verderben/ mit falſcher leer/ verkertē Ceremonien/ mißbraͤuch der Sa 

cramenten/ mit ſchandtlichem leben/ vnd ſtaͤtem berauben des ʒeitlichen) 

eyn mal erledigt/ vnd alſo der Kirchendienſt in leer/ Sacramenten/ vnd 

allen andern Chriſtlichen Ceremonien Ordnungen vnd ʒucht/ wider an⸗ 

gerichtet vnd verrichtet werden/ nach dem befelch des Herren/ vn̄ der wa⸗ 

ren alten form vnd weis/ wie das der Herr ſelbs eingeſetʒt/ vnd die alten 

waren Kirchen/ ſo getreüwlich gehalten haben/ wie diſe Hiſtorien glaub⸗ 

wirdig ʒeüget. 

    Das naͤm̄lich dē volck Chriſti in den Kirchē alleyn die heyligē gſchrifft/ 

vnd was darauß gnom̄en/ vn̄ deren gaͤntʒlich gemaͤß iſt/ vorgeleſen/ geſun 

gen oder gepredigt werde/ mit aller andacht vnd ernſt. Auch ʒů gůtem ver 

ſtand alles volcks vnd gewiſſer pflantʒung vnd ſtaͤrcke des glaubens an vn 

ſern Herren Chriſtum/ der durch die liebe thaͤtig ſei ʒů allen gůten wercken 

bei allen erwaͤlten Gottes Daß auch die heyligen Sacrament vnd alle Ce 

remonien nach des Hrren [sic] einſatʒung/ vnd auch ʒů warer erbauwung di⸗ 

ſes glaubens gehandlet vnd außgeſpendet/ vnd die Chriſtliche ʒucht ʒůbe 

forderung wares abſterbens des ſündtlichen fleyſches vn̄ beforderung des 

neüwen goͤttlichen lebens geuͤbet vnd gehalten wurde. 

    Damit das arm volck Chriſti eyn mal recht wider ʒů Chriſto dē Herren 

gefürt/ vnd von den ſo ſchweren greüwlichen abgoͤttereiē an den heyligē/ 

jren gebeynen/ vnd bildern/ auch verkerten Ceremonien/ damit die Wi⸗ 

derchriſten alles überſchüttet haben/ ʒů war Chriſtlicher Religion wider 

bracht würde. 

    Ja diß E. Ch. G. Chriſtlich vnd notwendig fürhaben/ wiſſen jre Coͤllni 

ſche vnd andere falſche anklaͤger des Herren erſter befelch/ vnd jr war bi⸗ 

ſchoflich pflicht vn̄ ampt ſein/ vermoͤg nicht alleyn der heyligen geſchrifft/ 

ſonder auch aller waren Apoſtoliſche Traditionen/ aller alten Canonum 

vnd haltung der waren kirchen Chriſti/ vnd deren aller getrauteſten vnd 

bewerteſten diener. 

    Noch doͤrffen diſe leüt fürgeben E. Ch. G. moͤge nit gebüren/ in ſoͤlchen 

gwiſſen vngeʒweifletem befelch vnd gebott des Allmaͤchtigen vnſers eyni 

Das dꝰ Chur 
fürſt frem̄de 
vn̄ vnbewer 
te beruͦffen. 

gen Gottes vnd Heylands nachʒůkom̄en/ on bewilligung des Bapſts o⸗ 

der Baͤpſtlichen Concilij/ on rhat vn̄ gehell jrer Suffraganien vn̄ Clery/ 

vnd mit dienſt deren die diſen darʒů nit gefaͤllig ſind/ die ſie frembd vn̄ vn⸗ 

bewert ſchelten. Als ob eynigem Chriſten gebüren moͤg/ wann er Gottes 

klares gebott hat/ mit gehorſame des ſelbigen verʒeihen/ biß es auch den 

ellenden verdam̄ten menſchen wollte gefallen. 

    Man leſe in diſen Hiſtorien wa ʒů der obern Patriarchen vn̄ biſchofen 

ʒů Rom vnd anderswa auffſehen über andere Kirchen vnd Biſchoffe/ 

waʒů auch die Chriſtlichen Concilien. Jtem der rhat vnd verwaltnuß ge 

meyner Biſchofe gegen jrem Metropolitano/ auch jedes Clery mit ſeinem 

Biſchofe dienen ſollte. Diß alles wiſſen die falſche anklaͤger wol/ dar⸗ 

umb in den Kirchen geordnet ſein/ daß eyn jeder Biſchoff dem befelch 

des HERREN in allen jetʒgemeldten Biſchoflichē dienſten deſt beſſer 

                                                                                                     nachkom̄e: 

nachkom̄e: wa er daran verhindert/ daß jm ſoͤlche hindernuß deſto ehe hin 

genommen: wa er darin ſaͤümig/ daß er deſt fuͤglicher darʒů angehalten: 

vnd wa er daruon abgeſtandē/ wider darʒů gebracht/ oder aber die kirch 

ſein erledigt werde. Keyn gewalt/ keyn ordnung/ keyn verwandtnuß iſt/ 

oder mag in der kirchen Chriſti ſein/ von Obern/ gleichen/ oder vndern/ 

jemand/ vil weniger eynem Biſchof/ am befelch Chriſti ʒůuerhindern/ odꝰ 

eynigen augenblick auffʒůſchieben. Dann keyn gewalt/ keyn gemeyn⸗ 

ſchafft/ keyn ordnung in der Kirchen mag ſein/ dann ʒů warer beſſerung 

vnd auffbauwung aller gottſeligkeyt/ ij. Cor. x. xj. 

    Ja wenn die ſachen ſchon ʒweifelhafftig ſind/ vnd nit offenbar iſt/ daß 

ſie wider Gottes befelch ſind: demnach hat keyn Biſchof/ auch nit der Roͤ 

miſch/ über die andern Biſchofe gewalt/ jemand das ſo jeder beſſerlich ach 

tet/ ʒůwehren: keyner hat macht ſich eyn Biſchoff der Biſchofen ʒůſetʒen/ 

wie der heylig Cyprianus recht ʒeüget/ ſonder jeder Biſchoff ſoll den an⸗ 

dern in ſoͤlchem ſeim gewiſſen vnd dem gericht Gottes frei laſſen. 

    Von dem Babſt Dietore meldet vnſer Euſebius lib. v. cap. iiij. der doch 

eyn heyliger mann war/ der wollte des Oſterfeſts halben die andern Bi⸗ 

ſchofe auff ſeiner Kirchen weis tringen. das haben jm aber die andern Bi 

ſchofe gewehret/ vn̄ wurffend jm ſeines vorfaren Aniceti exempel für/ der 

Polycarpū in aller lieb vnd gemeynſchafft Chriſti/ vnd des Biſchoflichen 

dienſts/ von ſich gelaſſen/ da er jn ſchon auff ſein meynung nicht bereden 

kon̄te. So iſt auch dem Roͤmiſchen Biſchoff nie mehr beſonders auffſehen 

befolhen worden/ dann über die Jtalianiſchen/ vnd nahe bei Rom gelege⸗ 

ne kirchen/ die ſie Suburbicarias geheyſſen haben. Deß beſehe man die er⸗ 

kantnuß des Niceni Concilij in Tripartita hiſtoria. 

    Souil dann belanget E. Churf. G. gemeyne Suffraganeos vnd eygen 

Clerum/ iſt war/ in ʒweifelichen ſachē der Kirchen die menſchlichs rechts 

bedoͤrffend/ ſoll eyn Metropolitan die Biſchofe ſeiner prouinten/ vnd je⸗ 

der Biſchoff ſein Presbyterum vnd Clerum ʒů recht nemmen. Ja aber die 

waren Biſchofe/ vnd ware in ſachen Chriſti Suffragatores/ die waren 

Presbyteri vnd Cleri/ vnd auch die ſo begabet ſind/ daß ſie in ſachen Chri 

ſti ʒůrhaten wiſſen/ vnd treüwlich woͤllen. 

    Nun haben aber E. Churf. G. in jrer Reformation nichts überall das 

eyniges menſchlichen rhatens bedoͤrffe/ ob mans thůn ſoll/ oder nit. dann 

was E. Churf. G. da wider bringet/ ſeind ding vom Herren offenbarlich 

gebotten vnd befolhen. Wol bedoͤrffte man vil rhat vnd hülff/ daß mans 

wider fuͤglich vnd kraͤfftig ins werck braͤchte. Wer iſt aber vnder E. Ch. F. 

G. Suffragancen/ oder auch Clero/ hieʒů willig vnd begabet? Die Suf⸗ 

fraganei/ außgenommen mein G. Herren ʒů Münſter/ rhuͤmen ſich deß⸗ 

halben nit: Alſo auch nicht die hoch vnd wolgebornen Herren jres Capit⸗ 

tels: Was dann die ſiben oder acht Prieſter/ vnd andere Canonici/ Vica 

rien/ Moͤnich vnd Fratres/ die da greüwlich wider das Reich Chriſti ſtür 

mend/ verſtand vnd eifer haben ʒů Chriſtlicher verbeſſerung der kirchen/ 

iſt leyder meniglich nur ʒůuil erkan̄t/ vnd ligt am tag/ in allen jren leeren 

vnd leben. 

    Wieuil ſind doch jren/ deren profeſſion die Theology vnd leere Goͤtt⸗ 

licher geſchrifft ſeie? Dieweil ſie dann auch noch gedulden/ ʒům theyl auch 

ſelbs ſoͤlche predigen thůn/ darin̄ die leüth offenbarlich verleytet werden/ 

auff falſche vertrauwen vnd abgoͤtterei an heyligen/ deren beynen/ bil⸗ 

deren/ an verkerte Meſſen/ vnd andere ceremonien/ vnd allem Sacra⸗ 

ment der kirchen. 

    Jtē/ dieweil ſie auch die Meſſen ſo gantʒ vꝰkert wider den claren befelch 

                                                                                                                       Chriſti/ 

Chriſti/ vnd alle ware traditionen/ Canones/ vnd haltung der alten kir⸗ 

chen ſelbs nit halten/ vnd das andern ʒůlaſſen/ vnd ſie darin̄ befürdern. 

    Jtem/ weil ſie auch den mehrer theyl/ beuor ab die Prelaten vn̄ raͤdlinfuͤ 

rer/ in diſer auffrůr widꝰ E. Churf. G. Pfarren vñ andere prebenden über⸗ 

kom̄en/ vnd in̄haben/ mit offentlicher Simony vnd Sacrilegien/ wie diß 

die Canones erkennen vn̄ nennen/ auch in offenbarer vnʒucht leben/ vnd 

andern ʒůſehen/ derhalben ſie die Canones gebieten in allem kirchendienſt 

ʒůmeiden: ja dieweil es alſo bei diſen leüthen ſtaht/ vnd alle diſe greüwel 

gantʒ offenbar am tag ligen/ ich wil doch hiemit niemand weiter beſchul⸗ 

digt haben/ dann jeden ſeine offenbare mißthat beſchuldigt vn̄ verdam̄t/ 

(from̄er man/ nim̄e dichs nit an) ſo verſůchte E. Churf. G. Gott/ vnd the 

ten wider ſein helles/ wiſſentliches gebott/ wider alle Canones vn̄ Leges/ 

wa ſie ſoͤlche leüthe ʒeüge oder ʒůlieſſe in den Rhat/ dauon Chriſtlicher re⸗ 

formation ſolle/ nit in falſchem ſchein vnd vergebnen gſchrifften/ vn̄ nich⸗ 

tigen wortē/ wie jr brauch iſt/ ſonder ʒů würcklicher/ thaͤtlicher beſſerung 

vnd reformation gerhaten vnd gehandlet werden. 

    Das erſte vnd notwendigſte in Chriſtlicher reformation iſt/ der Pfar⸗ 

ren ware taugliche Diener/ die bei den Pfarren wonen/ vnd ſie mit allen 

trauwen vn̄d ernſt in aller Gottſeligkeyt erbauwen/ verordnen. Biß wan̄ 

aber wollten die Prelaten hieʒů rhaten/ die neben vilen andern prebenden 

vnd Prelaturen ſo manche pfarr in hand haben/ vnd berauben/ denen ſie 

nie eynigen monat die ſeelſorg/ wie ſich gebürt/ verſehen hetten? Vnd dar 

ʒů noch ſo ferr dauon ſind/ daß ſie ſoͤlches beſſeren/ daß ſie lieber noch mehr 

Prelaturen vnd Pfarren annemen/ der ſie jnen nur gebe. 

    Wie iſt dan̄ der gemeyn hauff der Clericci/ der Paſtoren/ der Moͤnich/ 

ʒů diſen ſachen geſchickt: Soͤlche leüthe ſoͤllen Chriſtliche biſchofe meiden/ 

vnd von allen kirchengeſchaͤfften verſtoſſen/ nicht in die recht handlung 

Chriſtlicher reformation ʒiehen. Der Herr ſagt: Huͤtend euch vor den fal⸗ 

ſchen Propheten/ die ʒů euch kom̄en in ſchafskleydern/ ⁊c. wiewol diſe auch 

gar wenig ſich vm̄ ſchafskleyder beküm̄eren/ laſſen die wolfʒaͤn vn̄ rachen 

wol ſehen. Gůte frucht můß man an gůten baͤümen/ nit an boͤſen ſůchen. 

Trauben vn̄ feigē můß man an feigenbaͤümē/ nit vō doͤrnen vn̄ diſtlē leſen. 

    Außer dem lugenreich des Widerchriſts/ gilt es nit vff nichtige/ falſche 

nam̄en/ titel vnd gepraͤng ſehen. Wer ſeinem leib rhat der artʒnei/ ſeinem 

gůt vnd ehren rhat ʒů dem rechten/ ſeinem land vnd leüthen rhat ʒům fri⸗ 

den vor dem feind ſuͦchet/ der nim̄t nit in ſeinen rhat die alleyn Artʒet/ Ju 

riſten vnd kriegsleüt heyſſen/ vnd nichts wenigers wiſſen oder koͤnnen/ 

dan̄ das den aͤrtʒten/ Juriſten vnd kriegsleüthen eygnet/ ja nichts wiſſen 

vnd treiben/ dan̄ geſundheyt verderbē/ recht verlieren/ vnd land vn̄ leüth 

den feinden übergeben. Die kirch Chriſti iſt des reichs Gottes vn̄ der war⸗ 

heyt/ darumb můß man/ wen̄ man jre ſachen handlen ſoll/ ſehen auff das 

vermoͤgen vnd thůn/ nit auff falſchen ſchein/ nichtig rhuͤmen/ vn̄ vergeb⸗ 

lich prangen. Alſo habē die kirchen jren anfang nach dem Gottes wort ge 

halten/ vn̄ ʒůhalten verordnet/ das ʒeygē diſe vnſere hiſtorien überflüßig. 

    Daß dan̄ E. Ch. F. G. meine lieben bruͤder vnd getreüwe werckʒeüg vnd 

diener/ Philippū Melanchthonem/ Martinum Bucerū/ Johannem Pi 

ſtorium/ Eraſmū Sarcerium/ vnd andere / vnd vnder den ſelbigen auch 

mich ʒů dem werck Chriſtlicher Reformation gebrauchet/ deßhalben ſich 

E. Ch. F. G. widerwertige mit eynigem ſchein des rechtens nit ʒůbeklagē/ 

dan̄ wir/ Gott lob/ noch weder von jnen/ odꝰ irgend eynigem menſchen vff 

erdē/ eyniger vnchriſtlicher leer odꝰ verdam̄ten lebens/ vor eynigē richter/ 

über vnſer vilfaltig erbieten beklaget/ ich geſchweig überwundē worden 

                                                                                                                          ſind. 

ſind. Seind aber/ Gott lob/ nit alleyn von vilen liebē kirchen Chriſti/ ſon⸗ 

der auch von vilen Gottsfoͤrchtigen Churfürſten/ Fürſten vnd Staͤnden 

des Reichs/ wie auch von E. Churf. G. erkennt vnd befunden/ als die in dꝰ 

warheyt das alleyn ſůchen/ dʒ Chriſtus vnſer Herr bei jederman recht er⸗ 

kenner werde/ vnd regniere. Vnd die auch (dem Herren/ vnd nit vns/ ʒů 

rhům geſchriben) ʒů dem dienſt Goͤttliches worts/ vnd beſſerung der kir⸗ 

chen/ vnſer pfund vnd gaben empfangen haben. 

    Derhalben E. Churf. G. vns/ vermoͤge jres Biſchoflichen ampts vnd 

pflichts/ nit hat moͤgen als froͤmbde vnd vnbewerte/ oder auch vnbraͤuch 

liche/ ʒů diſem dienſt erkennen vnd halten/ noch auch denen leüthen ʒuͦpro 

bieren fürſtellen/ die ſich ſelbs/ vnd die jren/ ſo gar übel probieren: ja in ſo 

greüwlicher verkerung der religion Chriſti vnd des lebens ſelbs ligen/ vn̄ 

andere gedulden. 

    Noch vil weniger hat E. Ch. G. moͤgen gebüren/ vns/ nachdem ſie vns 

eynmal ʒů diſem dienſt berůffen vn̄ angeſtellt/ von ſoͤlchem dienſt des Her 

ren/ auff ſo gar vnrechtmaͤßigs vnd vnchriſtlichs anklagen vnd fordern/ 

wider abſchaffen: welches anders nichts geweſen were/ dann den Herren 

ſelbs in ſeinem dienſt verwerffen/ weil naͤmlich E. Ch. G. jnen alle mal an 

gebotten/ vns ʒů gebürender verhoͤr vnd rechtfertigung vor ʒůſtellē/ wir 

vns auch ſelbs ʒů allem rechtmaͤßigem gericht vnd verhoͤr jnen angebot⸗ 

ten: ſie vns aber nie/ wie recht/ dʒ auch wir vnſer antwort darüber hetten 

geben moͤgen/ woͤllen anklagen vnd berechtigen. 

    Jn diſen Hiſtorien/ vnd aller haltung der alten kirchen/ habē wir/ daß 

eyn jeder Biſchoff macht habe ʒů der leer/ vnd aller recht Chriſtliche beſ⸗ 

ſerung/ ʒůgebrauchen/ wenn eyn jeder darʒů tauglich/ vnd von Gott be⸗ 

gabet/ jrgend finden oder haben mag/ ja ob es auch lauter Laien ſeien. 

Das beſehe man im xv Capittel des vj Bůchs vnſers Euſebij. Von dem 

Origene/ vnd was von diſen kirchen recht vnd auch altem gebrauch Ale⸗ 

xander eyn Biſchoff ʒů Hieruſalem an Demetrium ʒů Alexandria ge⸗ 

ſchriben hat. 

    Vnd was habē noch diſe leüth/ die gern vil heßlichs dings klagē woltē/ 

über vns fürbracht: dʒ ſie über vnſere leer klagē/ diß ſeind lauter calum⸗ 

nien/ vnd falſche verkerung vnſer wort/ wie ſie ſelbs wiſſen: oder ſeind von 

vnnotwendigē vn̄ vnbeſſerlichē gepraͤngen etlicher ʒeychen vn̄ gebraͤuch/ 

welcherhalb die kirchen jre freiheyt habē/ ſoͤlche ding ſoweit ʒůgebrauchē/ 

ſoweit ſie den glauben in Chriſtum treüwlich vnd beſſerlich befinden. Jtē 

vom gewalt des Babſts/ vn̄ jren ſelbs/ wider das werck Chriſtlicher refor 

mation/ vnd von fürderung des Biſchoflichē gewalts in dem/ in welchem 

ſie wider das offenbar/ Goͤttlich geſatʒ/ vnd wider alle Canones vnd Tra 

ditiones/ wie jr raͤdlinfuͤrer ſelbs wol wiſſen/ vn̄ ſie diſe Hiſtorien/ vn̄ alle 

alte geſchrifften gewaltiglichen überʒeügen. 

    Aber darin trotʒen ſie/ vnd meynen ſie haben vns gantʒ ergriffen/ daß 

wir lieber vnſere ehliche eygen eheweiber haben/ dann wie jr hauffellende 

ſchanduoͤgel/ vnd an denen niemands hangen mag/ der ſich nit vom leib 

Chriſti vor abgeriſſen habe. j. Cor. vj. Jtem/ daß vnder dem Euangelio 

etlich ſeind/ die die kloͤſtergelübd verlaßen/ kloſterjungfrawen ʒůr ehe ge⸗ 

nommen/ vnd ʒům andernmal in die ehe griffen. 

    Aber jr vorfechter wiſſen wol/ daß weil ſie bei jnen offentlich dulden/ in 

allen geyſtlichen wirdē vn̄ aͤmptern/ die offentlich/ mit ʒüchten ʒůreden/ 

ſchnůren bei jnen haben/ vnd die auch geraubet/ auß den kloͤſteren vō jren 

ehemaͤnneren/ von jren aͤltern/ die auch aͤndern/ ſo offt ſie gelüſtet/ auch 

offt ʒůmal mehr dann eyne haben/ nach dem allergreuwlichſten Heydni⸗ 

ſchen můtwillen/ daß bei jnen die Prieſter ehen/ vn̄ verlaſſung der kloͤſter 

                                                                                                                 *  gelübd 

gelübd vn̄ lebens anʒůklagen/ jnen mit eynigem rechten nit gebüren wil. 

    So iſts auch gewiß auß dem Gottes wort/ vn̄ auch den alten Traditio 

nen/ daß ſie vnſer ehen auch muͤſſen laſſen ware vn̄ heylige ehen ſein/ auch 

die ʒům andernmal eingangen ſeind. Deßgleichen/ daß ſie vns auch diſer 

ehenhalb ʒů dem dienſt an Chriſtlicher reformation mit leeren vn̄ rhaten 

vnd allem kirchendienſt nimmermehr vntauglich ſein/ erweiſen moͤgen. 

Man beſehe hieuon das xxx Capittel/ lib. iij. im Euſebio/ vn̄ wes ich von 

der prieſter ehe ʒůſamen tragen hab im x bůch des dritten theyls. 

    So wiſſen diſe leüth ja wol/ daß das kloſterlebē diſer ʒeit alſo ſtaht/ nit 

wie ʒůr ʒeit Hieronymi/ Chryſoſtomi/ Auguſtini/ daruon auch hübſches 

leſen iſt daß die vnſern die darumb geweſen/ das haben verlaßen muͤſſen/ 

weil ſie nit Chriſtum vnſern Herren haben verlaͤugnen woͤllen. 

    Es hat jnē in oren gethoͤnet die ſtim̄ des Engels/ Hilff du deiner ſeelen. 

Vnd diß alles gründtlich ʒůerweiſen vnd darʒůthůn/ vnd nit alleyn 

mit dem Gottes wort/ ſondꝰ auch mit dem alten/ eynigen/ waren kirchen⸗ 

recht/ haben wir vns nun ſo offt erbotten/ vnd erbieten vns des noch/ vor 

jeder gebürender verhoͤr/ in dem wir allweg jnen das vorurtheyl woͤllen 

laſſen: alleyn ſie kommen doch an das liecht/ vnd laſſen vns armen diener 

des Herrn/ über jr ſo vilfaͤltig klagen eynmal gebürende antwort geben. 

    Deßhalben prangen die widerwertigen Chriſtlicher reformation/ ſouil 

ſie woͤllen mit des Babſts vnd Concilien gewalt/ mit der verwandſchafft 

der Suffraganeren/ mit jren Metropolitanen/ oder jedes Clerick mit ſei⸗ 

nen biſchofen/ mit dem das von der ordenlichen prob vnd examination/ 

vnd widꝰ die froͤmbden vn̄ vnbewerten diener der kirchen geſetʒt/ mit dem 

alten haͤrkom̄en vnd gemeynem brauch der kirchen/ vn̄ allem falſchen an⸗ 

klagen wider vnſere perſonen. So werden ſie doch auß dem allem mit key 

nem rechten/ das in der kirchē Chriſti je recht ward/ erweiſen/ daß E. Ch. 

G. nit ſollte fůg vnd recht gehabt/ ja nit auch pflichtig vnd ſchuldig gewe 

ſen ſein/ jre Chriſtliche reformation fürʒůnem̄en/ wie ſie die fürgenom̄en 

hatt/ auch mit vndanck jren/ vnd jres Babſts/ auch vns vnd andere die 

ſie darʒů willig vnd auß des Herren gnaden etwas dienlich hat befundē/ 

ʒů diſen wercken ʒůgebrauchen. Man kan je ʒů ſoͤlchem thůn niemand ge⸗ 

brauchē/ der ſein keyn willē hat/ man geſchweige des vnuermoͤgens: nam⸗ 

lich dieweil E. Churf. G. die jenigen ſo vnder diſen leüthen haben moͤgen/ 

die aller beſtwilligen vnd verſtaͤndigen vnd erfarniſten geachtet werden/ 

in ſouil weg vnderſtanden haben/ ʒů diſem dienſt ʒůuermoͤge nun daß bei 

jnen nit moͤgen erlangen. Seind ſie Chriſten/ ſeind ſie eyn Chriſtlicher cle⸗ 

rus/ ſo werden ſie diß werck Chriſtlicher reformation noch heüttiges tags 

jres beſten vermoͤgens vnderſtohn ʒůbeforderen/ vn̄ daran E. Ch. G. mit 

allen treüwen ʒůhelffen. Thůn ſie das nit/ ſo ſeind ſie auch nit Chriſten/ 

noch eyn Clerus Chriſti: ſo gaht ſie auch das wenigſt nit an/ das die Ca⸗ 

nones dem Clern Chriſti ʒůgeben vnd befelhen. So gebeütet dan̄ von jnē 

vnſer Ertʒhirt/ vnd Biſchof vnſerer ſeelen/ der Herr Chriſtus/ vnd ſagt: 

Laßt ſie faren/ ſie ſeind blinde blindenleyter: alle pflantʒung die mein him 

meliſcher vatter nit gepflantʒet hat/ můß doch außgereütet werden. 

    Da werden aber diſe widerwertige Chriſtlicher reformation ſagen/ E. 

Churf. G. habe in jrer reformation leeren vnd gebraͤuch geſetʒt vnd geord 

net/ wider die Traditionen vn̄ rechte haltung der kirchen Chriſti/ vn̄ ſeien 

die ſie ʒů diſem werck gebrauchet hat/ vnd noch brauchet/ verdarāte vnd 

laͤſterliche leüthe/ vnd das woͤllen ſie wol recht darthůn. Diß reden ſie wi⸗ 

der jr eygen gewiſſen/ vnd alle warheyt/ daß wir/ vnd eyn jeder Chriſt der 

nach dem heyligen Euangelion vnd Apoſtoliſchen geſchrifften alle vnd 

diſe vnſere kirchenhiſtorien/ mit warer Gottsforcht/ vn̄ etwas verſtands 

                                                                                                                  geleſen 

geleſen hat/ leichtlich jedem Chriſtlichen richter beibringen vnd erhalten 

moͤgen. Sie berůffen ſich aber auff den Babſt/ oder ſeinen Legaten/ an 

den appellieren ſie. Jſt war/ vnd thůn auch daran wie in allem anderm/ 

das ſie wider E. Churf. G. fürgenommen/ offenbar wider alle recht/ auch 

das natürlich. Dan̄ notoriū vnd offenbar/ daß in der welt niemand tief⸗ 

fer in aller reformation vnd kirchen verderben ſteckt/ dann der Babſt vn̄ 

ſein hauff: wie diſes vil kundſchafften in den ʒwoͤlff letſten buͤcheren ſind/ 

daß auch Chriſtlicher reformation niemand weniger leidē noch gedulden 

mag/ niemand ſie auch grauſamlicher widerfichtet/ wa er kan oder mag. 

Darumb daß auch diß die Canoniſten erkennen/ allen Canonibus vnd le⸗ 

gibus/ ja auch natürlicher billichkeyt ʒůwider vnd entgegen ſein/ daß der 

Babſt ſollte in diſen ſachen nit alleyn für ſich ſelbs richter ſein/ ſondꝰ auch 

nit eyn Concilium darʒů berůffen vnd haltē. So wiſſen ſie auch auß diſen 

hiſtorien/ vnd auß dem heyligen Cypriano/ vnd den Canonibus/ der erſtē 

vn̄ groͤſten Concilien/ Niceni/ Conſtantinopolitani vnd Chalcedonēſis/ 

mit dē Aphricaniſchen/ dʒ das ordenlich gericht/ dahin ſie widꝰ E. Ch. G. 

appellieren ſoͤllen/ erſtlich alleyn eynem Chriſtlichen Cōcilio diſer nation/ 

eygnet vnd ʒůſtaht. 

    Sie appellieren aber auch an die Keyſerlich Maieſtat/ ja aber mit was 

geding? ſouil jm ſein ampt ʒůgibt: welches ampt ſo ſie limitiern vn̄ einʒie⸗ 

hen/ daß der alleyn exequiern ſoll was bißhaͤr beſchloſſen iſt. Von wem a⸗ 

ber? von Chriſto vnſerm herrn? Den alten Chriſtlichē Concilien? Da het⸗ 

te die kirch Chriſti vnd E. Churf. G. gewunnen. Sie meynē aber von jrem 

Babſt/ vnd derſelbigen verpflichten Concilien. Sie woͤllē wie der Babſt/ 

daß die Key. Mt. ſoͤlle des Babſts arm ſein/ er wil das haupt ſein: was er 

vrtheylt/ ſoͤlle die Key. Mt. on eynige eygen erkantnuß vnd vrtheyl voll⸗ 

ſtrecken. Dann der widerchriſt můß ja auch diſe ſeine eygenſchafft bewei⸗ 

ſen/ Laͤſterung der Maieſtat. ij. Petri. Sie laſſen aber die ſachen kom̄en 

für eyn war Chriſtlich Concilium/ nach der ordnung des heyligen geyſts/ 

vnd dem alten kirchenrecht/ von Apoſtlen ſelbe/ vn̄ allweg in den kirchen 

gehalten/ da ſie Chriſtlich regiert worden ſind/ wie diſe hiſtorien überflüſ⸗ 

ſig ʒeügen: ja für die Key. Mt. Churfürſten/ Fürſten/ vnd Staͤnde des 

Keichs/ alleyn daß ſie die ſachē auch ſelbs/ wie Cōſtantinus/ Theodoſius/ 

vnd andere gethon/ hoͤren vnd erkennen/ ja für eyn jedes Chriſtlichs ge⸗ 

richt/ das ʒů erkennen in diſen ſachen/ vermoͤge der Canonum/ Legum/ 

vnd auch natürlichs rechten/ kan oder mag tauglich erkennet werden. 

    Aber diſe leüth/ denē der tod leidlicher iſt dan̄ Chriſtliche reformation/ 

moͤgē keyn wares recht noch gericht leidē/ woͤllen alleyn ſchreien/ ſcheltē/ 

laͤſtern/ vn̄ mit gewalt alle Chriſtliche reformation abtreiben/ vn̄ in jrem 

deformieren immer fürtfaren/ niemand ʒů verantwort laſſen kom̄en/ al⸗ 

lenthalben das liecht fliehen: dan̄ jre werck ſind werck der finſternuß. Das 

můß man dem lieben Gott vnd gerechten richter/ auch allen from̄en/ wa⸗ 

ren Chriſten befelhen. Vnd derhalben auch ʒů jrer beſten erkantnuß brin 

gen/ mit der heyligē gſchrifft/ was auch vō anfang in den kirchen Chriſti 

techt geweſen/ vn̄ noch iſt/ vn̄ von allen waren Chriſten getreüwlich alle 

ʒeit gehalten worden iſt/ darʒů die vermeldten hiſtorien hoͤchlich dienen. 

Derhalbē ich ſie auch deſt lieber jetʒt wider in den truck etwas fleiſſig über 

ſehen geben/ vnd E. Churf. G. hab ʒůſchreibē woͤllen/ die ob diſem ſo not⸗ 

wendigen vnd recht Biſchoflichē werck Chriſtlicher reformation/ alſo vil 

leidet/ vnd in jrem ſo hohem alter alſo ernſtlich bewert würdt. Darʒů der 

vnmenſchliche vntreüw das meyſte thůt/ die nach Gott/ was ſie ſind/ das 

meyſte theyl von E. Ch. G. haben. Dan̄ herauß werden die Chriſten wol 

                                                                                                            * ij  leſen/ 

                                                    Vorrede. 

leſen/vn̄ erkennen/ wie faͤlſchlich vn̄ vnchriſtlich diſe leüth wider das heyl⸗ 

ſame werck des Herren/ Chriſtlicher reformation darʒů E. Ch. G. ſo ſelig⸗ 

lich brauchet/ handlet/ tauben vn̄ wuͤtē. Weil aber/ ſo man eyn verfallenē 

bauw wil wider recht auffrichtē/ nütʒlich iſt/ eygentlich wiſſen nit alleyn 

deſſelbigen bauws erſt form vnd geſtalt/ auch wie er auff kom̄en vnd er⸗ 

bauwen worden iſt/ ſonder auch wie er in abgang kom̄en vnd einfalle/ vn̄ 

was ſein einfallen verurſachet vn̄ befordert habe: ſo hab ich an vormeidte 

hiſtorien angehenckt xij buͤcher/ in welchen ich neben andern mercklichen 

wercken vnd gerichten Gottes/ am Keyſerthumb/ vnd allerley land der 

Chriſtenheyt/ auch der kirchē beſchwerliche ʒůfaͤll/ abgang vnd einfallē/ 

auß allerley glaubwirdigen hiſtorien ʒůſamen getragen vnd beſchriben. 

    Von der ʒeit an als man ʒalt von der geburt Chriſti cccc/ biß auff diſe 

ʒeit M. D. xlv. Jn welchen hiſtorien ich ʒwo fürnaͤme vrſachen befunden 

alles abgangs vnd ʒerfallens des hauß Gottes/ der Chriſtlichen kirchen. 

Die eyne/ der welt greüwliche vndanckbarkeyt gegen den theüriſten gna 

den vnd gaben Gottes/ dem heyligē Euangelio vn̄ reich vnſers Herrn Je 

ſu Chriſti/ dʒ dꝰ welt vndanckbarkeyt nach ſo langwiriger grauſamer ver 

folgung/ die alles vnſere hiſtorien beʒeügē./ gewehrt hat biß in die ccc jar. 

    Dan die edicten widꝰ die Chriſten nie biß auff Conſtantinū auffgehabē 

worden ſind/ wie ſie nun auch ſich nit woͤllē laſſen abthůn (biß ſie etwa der 

Türck abthuͤe.) Dan̄ eyn großer theyl alleyn mit dem mund angenom̄en 

vnd beken̄t/ aber ſeine krafft/ doch immer ʒůuil erſchroͤcklich mit allerley 

ſünden vnd laſtern verlaͤugnet hat. Vnd ob wol der Herr in dem auch vil 

herrlicher warer kirchen vnd Chriſten in der welt gehabt/ die auch die wol 

verdiente rhach Gottes der überigen welt lang auffgehaben haben: So 

iſt doch der groͤſſer theyl in allen Staͤnden/ bald auch vnder den fürgeſetʒ 

ten der kirchen eyn jeder auff ſeine weg abtretten/ vnd hat nach ſeinen boͤ⸗ 

ſen lüſten vn̄ begirden vom Herren gehuͤret. dauon in der Tripartiten hi⸗ 

ſtorien ſchō vil gemeldt würdt/ das übrig hab ich in meinē vn buͤcherē hin 

ʒůthon. Da dan̄ die weltherren vn̄ volck/ Pfaffen vn̄ Laien/ die maß jrer 

gottloßheyt erfüllet/ hat Gott ſeinen ʒorn über ſie gantʒ erſchroͤcklich auß⸗ 

goſſen/ mit vnerhoͤrtem/ greüwlichem einfallen/ verderben: erſtlich durch 

die Gothen/ demnach durch die Wenden/ denn durch die Longobarder/ 

vnd andere wilde/ tyranniſche voͤlcker/ welches geweret hat vom ccclxxx 

jar/ biß auff das Dccxx jar. 

    Diſe haben die kirchen (wie ſie dan̄ den mehrertheyl entweders gar on 

Chriſten/ oder aber mit boͤſen ketʒereien behafftet geweſen) jaͤmerlich ver⸗ 

ſtoͤrt/ das Goͤttlich ſtudieren außgeloͤſchet/ vnd alle kirchenʒucht verwuͤ⸗ 

ſtet. Dahaͤr die religion Chriſti in vilen landen verfallen/ daß die leüth in 

etlichen landen/ vnd beſonders bei vns Teütſchē/ ſchier gar wider ʒů Hey 

den worden ſind: wie das in den Epiſtlen ʒů den ʒeiten Bonifacij/ vnd in 

meiner angehenckter Chronicbuͤcher ʒůleſen iſt. 

    Demnach ſind die Francken kom̄en/ die ſelbigen habē/ nachdem ſie über 

hand genom̄en/ vn̄ gantʒ Teütſchlād mit gantʒ Gallia/ vn̄ ʒům theyl auch 

Hiſpanien/ demnach auch Jtaliā mit dem Keyſerthům erlangt/ die an⸗ 

der vrſach des jaͤmerlichen verderbēs der kirchen einbracht: Daß ſie naͤm⸗ 

lich die Biſchofe vō jren kirchen geſtoſſen/ in die hoͤfe vn̄ regirgeſchaͤfft ge⸗ 

ʒogen: dan̄ den kirchen vn̄ alſo Biſchoflichen verwaltungen vil land vnd 

leüth ʒůgeſtellt. Damit ſind die oberſtē ſeelſorger mit dꝰ ʒeit vō jrem dienſt 

der ſelbig vō der leer vn̄ ʒucht Chriſti gaͤntʒlich abgeʒogen/ weltlich vn̄ üp 

pig wordē: welches ſchon ʒů den ʒeitē Gregorij vm̄ die jar 600 angefangē/ 

wie er in vilen Epiſtlen an die koͤnig in Francken vn̄ andere klagt. Da dan̄ 

                                                                                                                 haͤupter 

haͤupter des Cleri verderbt/ hat es wol auch bei den andern Clerickē alles 

ʒů grund muͤſſen gohn. Diß iſt die ander fürnaͤmſte vrſach des einfallens 

vnd verderbens der kirchen geweſen. Solle nun den kirchen widerumb ge 

holffen/ vn̄ der baw Gottes widerum̄ auffgericht werdē/ ſo muͤſſend war⸗ 

lich auch diſe beede vrſachē hingenom̄en werden. Erſtlich muͤſſen wir alle 

vnſere Oberē/ Prieſter/ vn̄ alles volck/ wie wir leyder alleʒůmal vom Her 

ren abgefallen/ vn jm den rucken gekert/ vns wider ʒů jm bekerē in warer 

hertʒlicher reüw/ vn̄ thaͤtlichem abſtand von den ſünden/ mit ernſtem bet⸗ 

ten vnd flehen durch vnſern Herren Jeſum Chriſtum/ vnd gaͤntʒlichſtem 

ergeben vmb ſein gnad/ in alle ſeine gehorſame vnder ſein Gottſelig joch 

ſeins heyligen Euangelij/ von gantʒem hertʒē annem̄en/ demſelbige nach 

bei vns vn̄ vor allem in den kirchen ſachē. Dan̄ aber auch in allem andern 

gemeynem vn̄ beſonderem thůn/ anſtellen vn̄ reformieren/ ſo werden wir 

wider des Herren ſchaͤfle vnd volck/ vnd er vnſer hirt vnd Gott ſein. Vnd 

würdt er der recht ertʒhirt/ der auch alleyn die waren getrüwe Apoſtlen/ 

Propheten/ Euangeliſten vnd leerer ʒůgeben hat/ vns wider mit war ge 

treüwen vnd taͤuglichen hirten vn̄ ſeelſorgern verſehen/ vnd durch die ſei⸗ 

ne herd recht verſamlen/ bewaren vnd weyden: vnd an ſeinem hauß vnd 

heyligen tempel was verfallen iſt wider auffrichten: was ʒerbrochen/ wi⸗ 

der ergaͤntʒen: was verwuͤſtet/ wider ʒů ehren bringen vnd ʒieren. 

    An dem hanget aber das ander/ wie daß E. Ch. G. weißlich vn̄ notwen 

diglich pflegen ʒůſagen/ daß das geyſtlich von weltlichen werde geſchey⸗ 

den/ regieren recht vnd verwalten die kirchen/ land vnd leüth/ vn guͤter/ 

die eynmal darʒů kom̄en/ vnd die diß ampt freilich mehr dan̄ von Gott/dꝰ 

alleyn alle herrſchafften vnd gewalt aͤndert vnd verordnet/ empfangē ha 

ben. Man ſehe aber darneben/ daß den kirchen auch jre/ vnd ſoͤlche diener 

verordnet werden/ die dem geyſtlichen alleyn vnd gaͤntʒlich obleigen/ die 

die ſeelſorg mit hoͤchſtem treuwen vnd rechtem eifer verſehē/ anderſt mag 

den kirchen nit geholffen werden. 

    Diß iſt die ordnung des Herren/ die würdt er vmb vnſert willen nit aͤn⸗ 

deren. Alſo hat er ſeine kirch erſtlich geſamlet/ erbauwen/ erbreytet: vnd 

wan̄ ſie etwas verfallen geweſen/ widerbracht vnd reformiert: wie es dan̄ 

vnſer kirchenhiſtorien gantʒ eygentlichē anʒeygen vn̄ darthůn. Das wort 

des Herren můß ja ſtohn bleiben/ Wie koͤnnen ſie dan̄ anrůffen/ an den ſie 

nit glaubē? Wie koͤnnen ſie an den glauben/ von dem ſie nit gehoͤrt habē? 

wie koͤnnen ſie aber hoͤren an eynen prediger? wie koͤnnen ſie dan̄ predigē/ 

wa ſie nit geſandt werden? Die aber der Herr ſendet/ vnd ʒů diſem ſeligen 

dienſt verordnet/ vnd die jm in diſer ritterſchafft vnd in diſem kampff ge⸗ 

treüwlich woͤllen dienen/ ij. Timoth. ij. die muͤſſen ſich warlich in keyne ge 

ſchaͤfft der ʒeitlichen narung ſchlagē/ wie der Apoſtel ſagt: ſonder muͤſſen 

 
 
 
Weg den kir 
chen wider⸗ 
umb ʒůhelf⸗ 
fen. 
Der erſt. 

 
 
 
 
 
 
 
 
 
 
 
 
 
 
 
 
 
Der ander 
weg. 

 
 
 
 
 
 
 
 
 
 
 
 
 
Rom. x. 

 
 
 
 
 
 
1. Co:.4. 



ORDA16 D1856 Vorrede: +2r–*4r 
 

 

jnen das alleyn laßen angelegen ſein/ vnd ſorgen/ wie ſie getreüwe diener 

des Herren erfunden werden/ vnd jm wolgefallen/ daß jre hingangen vn̄ 

vil frucht bringen/ vnd jre frucht bleibe/ damit der vatter im him̄el gepri⸗ 

ſen vn̄ herrlich gemacht werde. Nun/ vnſer ertʒhirt vnd Biſchof vnſerer 

ſeelen Chriſtus/ der woͤlle vns allen geben ſeinen vnd vnſern Gott vn̄ vat⸗ 

ter im him̄el/ den Herrn der ernden/ getreüwlich on alles nachlaſſen bittē 

vnd anrůffen/ daß er vil ſoͤlche diener in ſeine ernd woͤlle außſenden. Der 

woͤlle anch ſeine herd erretten von den falſchen hirten/ die ſich ſelbs/ nit die 

herd weyden: die das fett metʒgen/ vnd das fleyſch eſſen/ ſich mit der woll 

bekleyden/ das verloren nit ſuͦchen/ das irrig nit widerbringē/ das ʒerbro⸗ 

chen vn̄ ſchwach verderben laſſen. Er woͤlle/ wie er treüwlich verheyſſen/ 

diſer tyrannei über ſeine ſchafbald eyn end machen. 

                                                                                                                        * iij  Er 

Johan. i6. 

    Er woͤlle vnſern Haͤuptern eyn ſoͤlchen ſin̄ vnd gemuͤt geben/ wie er E. 

Churf. G. verlihen/ daß ſie eyn mal recht ʒůhertʒen fuͤrē/ daß Chriſtus vn⸗ 

ſer Herr alleyn/ allē gewalt hat im him̄el vnd erden/ vn̄ daß ſein joch koͤm⸗ 

lich vnd gůt/ vnd ſein laſt nit ſchwehr iſt. Daß man ſich von Chriſtlicher 

reformation nichts dann aller gnaden vnd ſegen Gottes gewißlich ʒůge⸗ 

troͤſten hat/ in ʒeitlichen vn̄ geyſtlichen/ nit eyniges vnrhats ʒůbefahren. 

Damit ſie ſich keyn liſt noch tratʒen des widerchriſts irren laßen/ vnd ſich 

eyn mal von gantʒem hertʒen keren/ ʒů jm vnſerm eynigē Herren Gott vn̄ 

Heyland ſtandē mit recht Fürſtlicher beſtaͤndigkeyt/ weilʒeit auff die we⸗ 

ge/ wie der Herr durch ſeinen Propheten ermanet/ ſehen vnd fragen ſelbs 

nach den alten wegen: vnd welches der guͤte weg ſeie/ daß ſie in dem ſelbi⸗ 

gen ſelbs wandlen taͤglich/ vnd die jren/ das volck Gottes jnen vertrawt/ 

das auch Gott vō jren händē erfordern würdt/ daruff mit allen treüwen 

fuͤren/ damit ſie auch jren ſeelen vnd den jren nütʒe. 

    Wir habē den Herrē alle ʒůlang getrutʒet/ deren ſeind vil ʒůuil bei vns 

Teütſchen/ die jm entbotten haben/ Wir woͤllen nicht daß er über vns re⸗ 

giere. Nun ſagt der from̄e/ weiſe koͤnig vnd Prophet Dauid/ dabei würdt 

es auch bleiben: Nun jr Koͤnige handlen kluͤglich/ laßt euch weiſen jr rich 

ter der erdē. Dienend dem Herren in forcht/ vn̄ frolockend jm mit ʒittern: 

küſſend den Sun/ das iſt/ huldend jm/ erkennend jn für eüwern könig vn̄ 

Herten/ damit er nit ʒürne/ vn̄ jr verderbend/ ſo ſein ʒorn als bald anbren 

net. wol denen die auff jn vertrauwen. 

    Der woͤlle auch E. Ch. G. in ſeinē werck gnaͤdiglich ſtercken/ den ſathan 

jr ʒů fuͤſſen legen. Wer ſein iſt in jrem Clero vnd volck ʒů Coͤln/ vn̄ im gan⸗ 

tʒen Stifft/ auß aller irrthumb vnd ſchwachheyt des fleyſchs fuͤren/ vnd 

alſo ʒůſtercken/ daß ſie ʒů E. Ch. G. jrem getreüwen vatter vnd hirten ge⸗ 

troͤſt tretten/ vnd jr das angefangen ſo heylſam notwendig werck Chriſt⸗ 

licher reformation helffen außfuͤren. 

    Es iſt on das vor langem dꝰ Coͤlniſche genante Clerus vil ʒůuil vor an⸗ 

dern beſchreyt des vnwiſſens/ des fleyſchlichen/ vnʒüchtigen lebens/ der 

vilfaͤltigen vn̄ gantʒ greüwlichen goͤtʒendienſten/ der feindſchafft vnd wi⸗ 

derſtand gegen allem rechten wiſſen vnd thůn. 

    Vor vier hundert jaren hat Hildegardis eyn kloſterjungfraw/ deren 

S. Bernhard des Prophetiſchen geyſts/ ʒeügnuß gibt/ vnder anderm ʒů 

diſem Clero ʒů Coͤln alſo geſchriben/ von den ʒůkünfftigen truͤbſalen der 

kirchen: Clerici Colonienſes uolūtgloriā & honorē habere ſine merito, & me⸗ 

ritum ſine opere. das iſt: Die Clerici ʒů Coͤln woͤllen glori vnd ehr haben on 

verdienſt/ vnd den verdienſt on das werck/ ⁊c. 

    Der liebe Gott woͤlle gebē/ daß vnder diſem Clero nunmehr vil entſtan 

den/ die diß boͤß lob in eyn gůtes veraͤndern/ daß wie E. Ch. G. gegebē vn⸗ 

der den Biſchofen der erſt ʒůſein/ daß ſie auch alſo die erſt Clericei ſeien/ 

die das widerchriſtiſch verderben verlaſſen/ vnd nunmehr recht widerum̄ 

anhelffen predigen/ vnd ʒůfordern in allem nach allen gaben vnd vermoͤ⸗ 

gen/ ſo jnen der Herr verlihen das ſelige reich vnſers Herrn Jeſu Chriſti/ 

ehe dan̄ der ʒůuil lang vnd wolverdiente ʒorn Gottes wider ſie anbrenne/ 

vnd Pfaff vnd volck auff freſſe: wie dꝰ warhafftig Gott ſo ernſtlich in ſeinē 

propheten droͤwet/ vn̄ wie es mit allen den landē/ ſonderlich auch ſo vilen 

herllichen Kirchen vn̄ Voͤlckern gangen iſt/ durch die Gothen/ Wendē/ 

Hunnen/ Sarracener/ Türcken/ vn̄ andere ſoͤlche greüwliche voͤlcker/ wie 

man das hie ʒůleſen hat in vnſer Hiſtoria: vnd wie wir auch das erſchroͤck⸗ 

lich exempel diſer ʒeit in Vngern/ da auch vil reicher/ maͤchtiger/ ſtoltʒer 

Prelaten vnd clerick geweſen ſeind. 

                                                                                                                       Er der 

                                                   Vorrede. 

    Er der barmhertʒig/ gůtig Gott/ der nit wil den tod des ſünders/ ſondꝰ 

daß er ſich bekere vnd lebe/ woͤll vns allen gnaͤdiglich verleihen/ dʒ wir die 

ʒeit vnſerer heymſůchung bei ʒeiten erkennen/ vn̄ die angebottē gnad als 

bald annem̄en/ vnd nit vergeblich/ damit wir ſeinen ja kommenden ʒorn 

entfliehen/ vnd ſein volck ſein/ vnd bleiben/ jn preiſen vnd groß machē moͤ⸗ 

gen. Darʒů woͤlle er E. Ch. G. lang friſten/ vnd ſein werck in jren haͤnden 

ſcheinig machen. Amen. Straßburg/ x tag Martij/ M. D. xlv. 

                              E. Churf. G. 

                                              allʒeit vndertheniger Caſpar Hedion/ Doctor 

                                                                                im Münſter ʒů Straßburg. 

                                            Ʒům Leſer. 

WEß ich auff dißmal in meinen vij buͤchern/ an die Tripartiert hiſto 

ria gehenckt hab/ das iſt in großer eil/ innerthalb ſechs monat/ ʒů⸗ 

ſamen getragen/ auß ſo gůtē buͤchern/ als ich die hab bekom̄en moͤ 

gen. Deß woͤlleſt du dich ʒůr beſſerung gebrauchē. Auch nim̄ermehr in ver 

geß ſtellen/ daß eynē jeden biderman nach ſeiner maß/ Gottes ehr/ Chriſt⸗ 

licher gemeyner nutʒ/ ware reformation der kirchen/ des vatterlands wol 

fart/ je laͤnger je veſter ſoll angelegen ſein. 

    Vnd wa du je nit willēs biſt ferrer ʒůleſen/ ſo beſihe doch fleiſſig den in⸗ 

halt jedes bůchs von den ʒwoͤlffen/ im dritten vnd letſten theyl/ ſo würſtu 

mir gewißlich danckſagen. Die gnad vnſers eynigen Heylands Jeſu Chri 

ſti ſei mit dir. Amen. 

                Ʒeyger der capitteln des erſten buͦchs/ Hiſtorie 

                                         Eccleſiaſt. Euſebij. 

DAß Gott der Herr erſchoͤpffer vnd verwalter aller ding ſei/ vn̄ daß 

von jm im̄ Geſatʒ vnd Propheten geſchriben ſei. das j. Capittel. 

    Von der ʒeit der geburt Chriſti/ dem fleyſch nach. das ij. Cap. 

    Von Juda Galileo/ vnd Theud. das iij. Capittel. 

    Vō Herode/ dꝰ als eyn froͤm̄dling ʒům koͤnigreich kom̄en iſt. das iij. Ca. 

    Daß ʒůr ʒeit Herodis nach Daniels prophecei/ die ſucceſſion der koͤnig 

iſt veraͤndert worden. das v. Capittel. 

    Daß das geburtregiſter anders ſtaht bei Mattheo/ dan̄ bei Luca/ vn̄ 

was Aphricanus daruon ſagt. das vj. Capittel. 

    Vom tod der kinder ʒů Bethlehem/ vnd der Weiſen gegenwertigkeyt. 

das vij. Capittel. 

    Von der pein Herodis/ der die kinder hat heyſſen toͤdten. das viij. Cap. 

    Vō Herodis grauſamkeyt die er vor ſeim tod begangē hat. das ix. cap. 

    Vom reich Archelai nach Herode. das x. Capittel. 

    Daß die acta die die Juden herfür bringen/ nichts ſind/ vn̄ diß auß ʒeü 

gnuß Joſephi/ vnd gleichſtim̄ung der ʒeit beſtritten würdt. das xj. Cap. 

    Daß vom biſchof Anna biß auff Caipham vier biſchofe geweſen ſeind/ 

vnd jr jeder eyn jar Biſchoff geweſen/ in welchen jarn die predig Chriſti er 

füllt iſt. das xij. Capittel. 

    Von dem taͤuffer Johanne ʒeügnuß Joſephi/ vnd wie er ſagt/ daß Jo⸗ 

hannes ſei eyn from̄ mann geweſen: vn̄ daß von wegen Johannis tod der 

rhach über die Juden gangen iſt. das xiij. Capittel. 

    Ʒeügnuß Joſephi von Chriſto. das xiiij. Capittel. 

    Hiſtory vom koͤnig Abgaro/ das exempel der Epiſtel Abgari an den 

Herren Jeſum/ vnd Jeſu an Abgarum. Auch ferrer von denen dingen die 

auß Syrer ſprach vertolmetſchet ſind. das xx. Capittel. 

 


